Հետընտրական ժամանակահատվածում ընտրախախտումների դեպքերով 
ՀՀ ոստիկանության կողմից կատարվող քննությունների վերաբերյալ 

(19.02.2013 թ. ժամը 08:00-ից 20.02.2013 թ. ժամը 09:00-ի դրությամբ, թարմացված)

20.09.2013 թ. ժամը 09:00-ի դրությամբ տեղի ունեցած ընտրախախտումների վերաբերյալ ստացված տեղեկություններով քննարկման փուլում են գտնվում  22 դեպքեր, կատարվում է նախաքննություն: Նշված 22 ահազանգերից 11-ը ստացվել է Երևան քաղաքում, 11-ը` մարզերում:

Ստացված ահազանգերով և դեպքերով ոստիկանության համապատասխան ստորաբաժանումների կողմից  կատարվում են ստուգումներ և նախապատրաստվում են նյութեր:
	1.
	19.02.2013 թ.


	Ոստիկանության Քանաքեռ-Զեյթունի բաժին
	19.02.2013 թ. ժամը 01:35-ին ոստիկանության Երևան քաղաքի վարչության ՕԿԿ-ից ահազանգ է ստացվել ոտիկանության Քանաքեռ-Զեյթունի բաժին այն մասին, որ իրենց է ահազանգել 3/24 տեղամասի հանձնաժողովի անդամ  Սեդա Մելիքյանը` հայտնելով, որ 3/18 և 3/19 տեղամասերում խառնաշփոթ իրավիճակ է, ընտրատեղամաս են ներխուժել անծանոթ մարդիկ, որոնք փորձել են կռիվ հրահրել:
	3/18 և 3/19 ընտրատեղամասերում ծառայություն իրականացնող ոստիկանության ծառայողները զեկուցագիր են ներկայացրել այն մասին, որ ահազանգը իրականությանը չի համապատասխանում: 

Նախապատրաստվում են նյութեր:

	2.
	19.02.2013թ.


	Ոստիկանության Քանաքեռ-Զեյթունի բաժին
	19.02.2013 թ. ժամը 02:40-ին ոստիկանության Երևան քաղաքի վարչության ՕԿԿ-ից ահազանգ է ստացվել ոտիկանության Քանաքեռ-Զեյթունի բաժին այն մասին, որ <<Ժառանգության>> կուսակցության համակարգող Լուսինե Պետրոսյանը հայտնել է, որ Ծ. Աղբյուր 21Ա հասցեում գտնվող թիվ 85 դպրոցում տեղակայված  3/05 ընտրատեղամասում և Ծ.Աղբյուր 14 հասցեում տեղակայված 3/06 ընտրատեղամասում քվեաթերթիկների հաշվարկները չեն ավարտվել, կան սպառնալիքներ:
	Նախապատրաստվում են նյութեր:

	3.
	19.02.2013 թ.
	Ոստիկանության Էրեբունու բաժին
	18.02.2013 թ. ժամը 23:40-ին ոստիկանության Երևան քաղաքի վարչության ՕԿԿ-ից հաղորդում է ստացվել, որ Ն.Դոսի 8 հասցեում գտնվող թիվ 33 դպրոցում տեղակայված թիվ 9/1 ընտրատեղամասում վստահված անձի հաղորդման համաձայն` տեղի է ունենում կրկնակի քվեարկություն: 
	Կատարվում է հետաքննություն:

	4.
	19.02.2013 թ.
	Ոստիկանության Վանաձորի բաժին
	19.02.2013թ. ժամը 12:20-ին Լոռու մարզի դատախազությունից գրությամբ ոստիկանության Վանաձորի բաժին է ուղարկվել 18.02.2013թ. համացանցում տպագրված <<Ընտրակաշառք վերցրած քաղաքացին մահացել է>> վերնագրով հոդվածը` ոմն Ալմաստի ընտանիքին ընտրակաշառք տալու մասին: 
	Ոստիկանության Լոռու մարզային քննչական բաժնում նախապատրաստվում են նյութեր:

	5.
	19.02.2013թ.
	Ոստիկանության Իջևանի բաժին
	18.02.2013թ. ժամը 23:35-ին ՀՀ ոստիկանության Տավուշի մարզային վարչությունից հաղորդում է ստացվել, որ ՀՀ Նախագահի թեկնածու Ր.Հովհաննիսյանի վստահված անձից ահազանգ էր ստացվել թիվ 40/46 ընտրատեղամասում առկա ընտրացուցակներում եղած մահացածների անունների վերաբերյալ, որոնց դիմաց ստորագրվել է: 19.02.2013թ. ժամը 14:00-ին Տավուշի մարզի դատախազությունից նույնաբովանդակ գրություն է ստացվել Հելսինկյան քաղաքացիական ասամբլեայի Վանաձորի գրասենյակից:
	Կատարվում է հետաքննություն:

	6.
	19.02.2013թ.
	Ոստիկանության Նաիրիի բաժին
	19.02.2013թ. ՀՀ ոստիկանության կոտայքի մարզային վարչությունից գրություն է ստացվել, որ համացանցում տեղադրված  է <<Րաֆֆի Հովհաննիսյանի նախընտրական շտաբի արձանագրված խախտումների ամփոփագիրը>> վերտառությամբ հոդվածը, որտեղ 103-րդ կետում նշված է, որ Նոր Գեղի գյուղում խոստացել են, եթե քվեարկեն Ս.Սարգսյանի օգտին, ապա հաջորդ օրը գումար կտան:
	Կատարվում է հետաքննություն:

	7.
	19.02.2013թ.
	Ոստիկանության Նաիրիի բաժին
	19.02.2013թ. Կոտայքի մարզի դատախազությունից ստացվել է գրություն այն մասին, որ համացանցում տեղեկություն է զետեղված, ըստ որի ՀՀ Նախագահի թեկնածու Ր.Հովհաննիսյանի նախընտրական շտաբն արձանագրել է, որ Քարաշամբ գյուղում ընտրակաշառք են բաժանել: 
	Կատարվում է հետաքննություն:

	8.
	19.02.2013թ.
	Ոստիկանության Արաբկիրի բաժին
	19.02.2013թ. ժամը 22:00-ին Արաբկիր և Քանաքեռ-Զեյթուն վարչական շրջանների դատախազությունից ոստիկանության Արաբկիրի բաժին է ստացվել համացանցում հրապարակված <<Ր. Հովհաննիսյանի ընտրական շտաբի արձանագրված խախտումների ամփոփագիրը>> վերտառությամբ հոդվածը` թիվ 4/13 ընտրատեղամասում Վահագն Սմբատյանի կողմից երկրորդ անգամ քվեարկելու մասին:
	Կատարվում է հետաքննություն:

	9.
	19.02.2013թ.
	Ոստիկանության Էրեբունու բաժին
	19.02.2013թ. Էրեբունի և Նուբարաշեն վարչական շրջանների դատախազությունից Էրեբունու քննչական բաժին նյութեր են ստացվել այն մասին, որ համացանցում տեղադրվել է հետևյալ վերտառությամբ տեղեկությունը. <<Սարի Թաղի թիվ 47 դպրոցում տեղակայված թիվ 13/4  ընտրատեղամասից Արամ Մարտիրոսյանը հայտնեց, որ 2 ընտրող էին ներկայացել քվեարկելու, սակայն նրանց անվան դիմաց արդեն ստորագրություններ կային, որի մասին արձանագրություն է կազմվում Րաֆֆի Հովհաննիսյանի վստահված անձի կողմից:
	Էրեբունու քննչական բաժնում կատարվում է նախաքննություն:

	10.
	19.02.2013թ.
	Ոստիկանության Էրեբունու բաժին
	19.02.2013թ. Էրեբունի և Նուբարաշեն վարչական շրջանների դատախազությունից Էրեբունու քննչական բաժին է ստացվել համացանցում  տեղադրված <<Սարի Թաղում թաղայինը, ինչպես նաև Հանրապետական կուսակցության կուսակցապետերը հանրությանը ահաբեկում են ու կաշառում 5.000 դրամով, երթուղայիններով ու տաքսիներով բռնի մարդկանց տանում են և ստիպում քվեարկել Ս.Սարգսյանի օգտին>> վերտառությամբ տեղեկությունը:
	Էրեբունու քննչական բաժնում կատարվում է նախաքննություն:

	11.
	19.02.2013թ.
	Ոստիկանության Էրեբունու բաժին
	19.02.2013թ. Էրեբունի և Նուբարաշեն վարչական շրջանների դատախազությունից Էրեբունու քննչական բաժին է ստացվել համացանցում Նոր Արեշ համայնքի բնակիչ ոմն Դավիթ Հարությունյանի կողմից ժամը 12:40-ին տեղադրված <<13/17 տեղամաս, թիվ 43 դպրոց, Նոր Արեշ, Մհեր Սեդրակյանի մարդիկ կուտակումներ են ստեղծում, մոտենում են ընտրողներին, ուղղորդում ընտրել ՀՀԿ թեկնածուին>> վերտառությամբ տեղեկությունը:
	Էրեբունու քննչական բաժնում կատարվում է նախաքննություն:

	12.
	19.02.2013թ.
	Ոստիկանության Քանաքեռ-Զեյթունի բաժին
	19.02.2013թ. ժամը 18:30-ին Արաբկիր և Քանաքեռ-Զեյթուն վարչական շրջանների դատախազությունից ոստիկանության Քանաքեռ-Զեյթունի բաժին է ստացվել հաղորդում, որ Դրոյի 19 հասցեում գտնվող թիվ 3/12 ընտրական տեղամասի <<Ժառանգություն>> կուսակցության ներկայացուցիչ, հանձնաժողովի անդամ Հմայակ Ազարյանին անհայտ անձինք առաջարկել են 10.000 ԱՄՆ դոլլարին համարժեք դրամ` քվեատուփի փոխելը թույլ տալու դիմաց:
	Կատարվում է հետաքննություն:

	13.
	19.02.2013թ.
	Ոստիկանության Մալաթիայի բաժին
	19.02.2013թ. ժամը 18:00-ին ոստիկանության Մալաթիայի բաժին է ստացվել 8/11 տեղամասային ընտրական հանձնաժողովի անդամ Խաչատուր Խաչատրյանի դիմումն այն մասին, որ նույն օրը ժամը 16:30-ից մինչև 17:00-ն ընկած ժամանակահատվածում անհայտ քաղաքացուհին ներկայանալով որպես Զ.Անդրանիկ 55 շենքի պատասխանատու նշված ընտրատեղամասում փորձել է պարզել, թե 55 շենքի բնակիչներից ովքեր դեռ չեն մասնակցել քվեարկությանը` վերջիններիս ընտրատեղամասում ապահովելու նպատակով, ինչպես նաև ժամը 09:30-ից մինչև 11:00-ն ընկած ժամանակահատվածում թիվ 8/1 ընտրատեղամասի լրացուցիչ ցուցակում ընդգրկված 111 ընտրողից 59-ը Արագածոտնի մարզի Օշական համայնքի բնակիչներ են եղել: 
	Կատարվում է հետաքննություն:

	14.
	19.02.2013թ. 
	Ոստիկանության Մալաթիայի բաժին
	Ըստ 18.02.2013 թ. համացանցում հրապարակված հոդվածի՝ Հ/Արևմտյան թաղամասի 7/13 ընտրատեղամասից Էդգար Պողոսյանը տեղեկացրել է, որ անհայտ անձը տեղամաս է բերել 10-ից 12 հոգու` լրացուցիչ ցուցակներով քվեարկելու համար: 
	Մալաթիայի քննչական բաժնում կատարվում է նախաքննություն:

	15.
	19.02.2013թ.
	Ոստիկանության Քանաքեռ-Զեյթունի բաժին
	Նախապատրաստվում են նյութեր թիվ 3/27 ընտրատեղամասի նախագահի հաղորդագրության հիման վրա այն մասին, որ իր հարևանի կողմից կեղծ անձնագրի օգտագործմամբ մեկից ավելի անգամ քվեարկելու փորձ է կատարվել:
	Կատարվում է հետաքննություն:

	16.
	19.02.2013թ.
	Ոստիկանության Արարատի բաժին
	Ըստ համացանցում տեղադրված հոդվածի՝ Արարատի մարզի Սիսավան գյուղի 18/18 ընտրատեղամասում անհայտ անձանց կողմից ընտրողների նկատմամբ բռնություն է գործադրվել:
	Կատարվում է հետաքննություն:

	17.
	19.02.2013թ.
	Ոստիկանության Արարատի բաժին
	Ըստ համացանցում տեղադրված հոդվածի՝ Արարատի մարզի Ավշար գյուղի  18/30 ընտրատեղամասում այլ անձանց փոխարեն քվեարկելու և Ր.Հովհաննիսյանի օգտին քվեարկած քվեաթերթիկները պատռել են:
	Կատարվում է հետաքննություն:

	18.
	19.02.2013թ.
	Ոստիկանության Արտաշատի բաժին
	Ըստ համացանցում տեղադրված հոդվածի՝ Արարատի մարզի Վերին Արտաշատ համայնքի ղեկավարը մտել է ընտրախցիկ և միջամտել քվեարկությանը: 
	Կատարվում է հետաքննություն:

	19.
	19.02.2013թ.
	Ոստիկանության Արտաշատի բաժին
	Ըստ համացանցում տեղադրված Լորետա  Վարդանյանի հոդվածի՝ թիվ 17/7 ընտրատեղամասում Արտաշատ քաղաքի Խարազյան 26 շենքի 4 բնակիչների փոխարեն քվեարկել են այլ անձինք: 
	Կատարվում է հետաքննություն:

	20
	19.02.2013թ.
	Ոստիկանության Արտաշատի բաժին
	Ըստ համացանցում տեղադրված հոդվածի՝ Արարատի մարզի Դվին գյուղում Արարատ և Արտաշատ քաղաքների մերձակա բնակավայրերում բոլոր բացակաների փոխարեն քվեարկելու մասին հրահանգ է տրվել: 
	Կատարվում է հետաքննություն:

	21
	19.02.2013թ.
	Ոստիկանության Արտաշատի բաժին
	Ըստ համացանցում տեղադրված Սոնա Այվազյանի տեսանյութի՝ թիվ 17/31 ընտրատեղամասում այլ անձանց փոխարեն քվեարկելու, նույն անձի կողմից մի քանի անգամ քվեարկելու փորձեր են կատարվել և ընտրատեղամասում կուտակումներ են առաջացել:
	Կատարվում է հետաքննություն:

	22
	19.02.2013թ.
	Ոստիկանության Մասիսի բաժին
	Ըստ Րաֆֆի Հովհաննիսյանի նախընտրական շտաբի հրապարակած հաղորդագրության՝ Մասիսի տարածքում ՀՀ Նախագահի ընտրական գործընթացի ժամանակ տեղի է ունեցել քվեաթերթիկների լցոնում:
	Կատարվում է հետաքննություն:


ՀՀ ոստիկանության շտաբ

